Hrafnista DAS, Vífilsstöðum, 
     Á vormánuðum 2008 vantaði töluvert upp á að tækist að manna allar stöður starfsfólks í aðhlynningu og einnig stöður hjúkrunarfræðinga. Í lok ársins 2008 rættist þó úr þessu. Stöður sjúkraliða hefur gengið sæmilega að manna frá upphafi starfseminnar.  Sérmenntaðir sjúkraliðar í öldrunarhjúkrun  eru starfandi á Vífilsstöðum en starf þeirra hefur verið í þróun frá upphafi starfseminnar á Vífilsstöðum frá 2004. Öldrunarlæknar frá LSH Landakoti, þau Guðný Bjarnadóttir og Ársæll Jónsson sinntu læknisþjónustu við heimilismenn Vífilsstaða fram á haustmánuði ársins. Þeim eru þökkuð vel unnin störf en Guðný Bjarnadóttir hafði verið annar læknir heimilisins frá upphafi starfseminnar árið 2004. Læknarnir Pétur Thorsteinsson og Kristinn Þorbergsson tóku svo við störfum þeirra á haustmánuðum 2008. Þeir sinna daglegri læknisþjónustu og vaktlæknar Hrafnistuheimilanna sinna vöktum í sólarhringsþjónustu.  
     Steinunn Jónsdóttir félagsráðgjafi á Landakoti er tengiliður heimilisins við öldrunarsvið LSH.  Pálmi Jónsson yfirlæknir öldrunarsviðs á LSH hefur einnig verið í tengslum við Vífilsstaði vegna innlagna á árinu.  Samtals voru innlagðir 41 heimilismennn, þar af 14 konur og 27 karlar.  Á árinu fluttu á aðra stofnun 4 konur og 3 karlar.  Á árinu 2008 létust samtals 9 konur og 24 karlar. Í heildina létust því eða fluttu samtals 40 manns. Meðallegutími heimilismanna Vífilsstaða frá upphafi rekstrar 2004 eru í kringum 380 dagar. Meðalaldur karla var 82 ár og kvenna 86 árið 2008 og samtals var meðalaldurinn árið 2008 84 ár. RAI stuðlar ársins 2008 voru í febrúar 1,01, í júní 1,02 og í október 1,02.  

     Óhappaskráningu er áfram vel sinnt og atvik skráð samkvæmt gæðakröfum Hrafnistuheimilanna. Eftirfylgni á byltum er í samstarfi við Guðfinnu Björnsdóttur sjúkraþjálfara.  
     Aðhald var í daglegum rekstri og var rekstrarhalli á árinu. Viðhald húsnæðis gekk ágætlega.
     Starfsmannafélag Vífilsstaða stóð fyrir ýmsum uppákomum og viðburðum á árinu. Keiluferð var farin í mars í Öskjuhlíðina, í vorferðinni var komið við í Strandakirkju, borðað í Hafinu bláa við ósa Ölfusárbrúar, Draugasetrið á Eyrarbakka var heimsótt. Stokkseyri og Eyrarbakki var svo skoðaður með leiðsögn, eftir að hafa skoðað Urriðafoss var endað í Þjórsárveri þar sem var grillkvöldverður og diskótek á eftir. Árleg keppni um farandbikar í boccia var haldin fyrsta föstudag í desember samkvæmt hefð og vörðu starfsmenn Efstulautar titil sinn frá fyrra ári. Þetta er þriðja árið í röð sem þeir eru bocciameistarar Vífilsstaða.  Einnig var boðið upp á mat í hádeginu þann dag og var þema þessa árs matur frá Asíu.  Starfsemi starfsmannafélagsins hefur eflst og dafnað vel á árinu.     

     Hrafnistuhátíðin var svo haldin í Gullhömrum fyrir starfsfólk og maka heimilanna.  Starfsmannafélag Vífilsstaða bauð þá sínu fólki upp á léttvín með matnum.  Hluti starfsmanna Vífilsstaða fór í helgarferð til Berlínar, heppnaðist sú ferð mjög vel og var ákveðið að næst yrði farið til St.Pétursborgar í Rússlandi.
     Töðugjöld Hrafnistuheimilanna voru aftur haldin á Vífilsstaðatúni 30. ágúst. Að venju var hún vel sótt og lukkaðist vel.
     Séra Svanhildur Blöndal prestur Vífilsstaða hefur reglulega messað á árinu og tóku sem fyrr organisti og félagar úr kór Vídalínskirkju þátt í messum.  Sigríður Þ. Ingólfsdóttir starfsmaður félagsstarfs Vífilsstaða hefur aðstoðað sr. Svanhildi í öllum messum og helgihaldi á Vífilsstöðum á árinu.  Eiginmaður Svanhildar, Júlíus Vífill Ingvarsson söng hátíðasöng í messu á jóladag. 
      Aðventustund var 2. desember í samkomusalnum.  Tveir nemendur úr Tónlistaskóla Garðabæjar sungu jólasálma, Agnes Löve skólastjóri Tónlistarskólans spilaði undir. 
      Félagar úr Karlakórnum Þrestir komu í byrjun desember með sína

árlegu söngskemmtun. Kór eldri borgara í Garðabæ ásamt Jóhanni

Baldvinssyni organista skemmtu okkur 9.desember. 

      Árlega hafa félagar úr strengjasveit Sinfóníuhljómsveitarinnar komið í desember og spilað fyrir okkur og er þeim ávallt vel fagnað.

      Gerðubergskórinn kom einnig í desember og með þeim Guðrún

Jónsdóttir sem sér um félagsstarfið í Gerðubergi. Þau komu færandi hendi eins og alltaf þegar þau koma í heimsókn. Núna færðu þau okkur geisladisk og myndband með kórnum en einnig handavinnu til að punta hjá okkur heimilið.

       Jólabingóið var 15. desember en einnig erum við með páskabingó og spilum auk þess bingó af og til yfir veturinn.

       Kvennakór Garðabæjar heimsótti Vífilsstaði og söng fyrir heimilismenn þann 18.desember. Ásamt þeim komu félagar úr Rauða krossdeild Garðabæjar sem færðu heimilismönnum konfektpoka en á pokunum voru skreytt jólakort eftir grunnskólanemendur í Garðabæ. Kórinn notaði þetta tækifæri til að færa Rauða krossinum peningagjöf.  

      Helgistundir hafa verið á hálfs mánaðar fresti á öllum hæðum.  Hildur Petra Friðriksdóttir sá um hljóðfæraleik fyrri hluta ársins en Kjartan Ólafsson tónlistarmaður hefur tekið við því starfi og er óhætt að segja að mikill fengur hefur verið að því að fá hann til liðs við okkur.  
     Þorvaldur Halldórsson söngvari kom á vormánuðum, þann 29. maí til að skemmta heimilismönnum ásamt séra Svanhildi.
    Börnin úr leikskólanum Sunnuhvoli og börn úr Grunnskóla Hjallastefnunnar koma alltaf nokkrum sinnum á hverju ári að heimsækja okkur og syngja lögin sem þau eru að æfa. Blessuð börnin vekja mikla gleði. 
     Prestar Garðasóknar ásamt djákna, þau séra Friðrik Hjartar, séra Jóna Hrönn Bolladóttir og Nanna Zöega djákni hafa heimsótt Vífilsstaði og staðið fyrir helgistundum, söng og upplestri, hvert og eitt þeirra einu sinni að vori og einu sinni að hausti.       

         Starfsmaður í virkni er Sigríður Þ. Ingólfsdóttir og er starf hennar við upplestur, söng og handverk mikilvægt til að auka félagslega virkni heimilismanna.  Sigríður og Svanhildur prestur hafa meðal annars unnið með samtalshópa sem gerðu heimilismönnum kleyft að koma saman og tjá sig um ýmis málefni.  

     Jón P. Kristinsson tók við stöðu húsvarðar af Valtý Grímssyni en í lok ársins tók svo Jónas Hilmarsson við húsvarðarstöðunni og sinnir því starfi bæði á Vífilsstöðum og í Víðinesi. 

     Á heildina litið gekk starfsemi heimilisins vel árið 2008.  Góður andi og samvinna meðal starfsmanna hefur brúað bilið þegar fleiri hendur hefur vantað í hópinn. Stór kjarni starfsmanna hefur einnig verið kjölfesta heimilisins og óhætt að segja að vinna þeirra hafi skapað gott orðspor heimilisins.    

Ingibjörg Tómasdóttir

